
Broj:  02/03-28-9273/19    

Sarajevo, 26.06.2019. godine 

 

PREDMET: Zapisnik sa sastanka Poslovnog/Privrednog savjeta - III 
 

  
Treća sjednica Privrednog/Poslovnog savjeta je održana 26.06.2019. godine u prostorijama kompanije 

Sprind dd - Rajlovačka cesta bb, u periodu od 14:00 do 15:30 sati. Sastanku Savjeta prisustvovali su: Naida 

Omić - OD Sana Solutions, Jasmin Ahmić – Centar za edukaciju Dizart, Muamer Halilbašić - Direktor 

Ekonomski institut Sarajevo, Elza Gaković - Predsjednica Komisije za Budžet Općinskog vijeća Novi Grad 

Sarajevo, Aldijana Čubro Katica - Centrotrans - Eurolines dd kao zamjena za Safudin Čengić - Direktor 

Centrotrans - Eurolines dd., Haris Čomor – Sekretar društva, Sprind dd kao zamjena za Memnun Trako - 

Direktor Sprind dd i predstavnici Općine Novi Grad Sarajevo Džemaludin Kahrović – Predsjednik Savjeta, 

Pomoćnik Općinskog načelnika Službe za privredu i lokalni ekonomski razvoj, Hazima Pecirep, Šefica 

Odsjeka za lokalni ekonomski razvoj – Pridruženi član savjeta i Anera Kečo, Stručna savjetnica u Odsjeku 

za lokalni ekonomski razvoj – Sekretar Savjeta. Direktor Centrotrans - Eurolines dd Safudin Čengić i 

Direktor Sprind dd Memnun Trako nisu bili u mogučnosti prisustvovati sastanku Savjeta zbog ranije 

preuzetih obaveza, ali su umjesto imenovanih prisustvovali zamjenski članovi. Odsustvo su pravovremeno 

najavili članovi: Safudin Čengić - Direktor Centrotrans - Eurolines dd, Muamer Mahmutović - Predsjednik 

Privredne komore KS, Malik Ramić - Veritas Automotive doo i Direktor Sprind dd Memnun Trako. 

Članovi Muhamed Bekto - JU Služba za zapošljavanje KS i Jusuf Listo - Direktor Hotel Ibis Styles 

Sarajevo nisu odgovorili na dostavljeni poziv putem e-maila i telefona. Sjednicu Savjeta vodio je 

Predsjednik Džemaludin Kahrović shodno Poslovniku. 

 

Predloženi Dnevni red: 

1. Usvajanje Zapisnika sa Drugog sastanka Privrednog/Poslovnog savjeta (29.04.2019.) 

2. Status inicijativa Privrednog/Poslovnog savjeta i privrednika 

3. Informacija o rezultatima javnih poziva Općine za poslodavce za ostvarivanje podsticaja u 2019. godini 

4. Definisanje mjere podsticaja za izvozno orjentisane kompanije na teritoriji općine 

5. Prijedlozi Privrednog/Poslovnog savjeta u procesu pripreme Budžeta za 2020. godinu 

6. Razno (BFC recertifikacija, učešće na sajmovima u BiH, deficitarna zanimanja i dr.) 

 

Nakon jednoglasnog usvajanja predloženog Dnevnog reda i Zapisnika sa prethodnog sastanka,  Predsjednik 

Savjeta informisao je Savjet da je Općina shodno inicijativi Sprind dd i Veritas Automotive doo i ostalih 

privrednika koji imaju sjedište u poslovnoj zoni Rajlovac, proslijedila istu KJKP Gras doo Sarajevo radi 

održavanja zajedničkog sastanka sa ciljem sagledavanja mogučnosti i procedura za usklađivanje dinamike 

javnog prevoza u skladu sa smjenama rada kompanija koje djeluju na lokalitetu navedene zone u pravcu 

Stup – Rajlovac i nazad. Također, gdin. Kahrović je prisutne informisao i o inicijativi privrednika date zone 

vezane za problematiku plavljenja dijela ceste koja je kandidovana za rješavanje Ministarstvu privrede KS i 

očekuje se potpisivanje ugovora. 

Bosna i Hercegovina 

Federacija Bosne i Hercegovine 

Kanton Sarajevo 

Grad Sarajevo 

Općina Novi Grad Sarajevo 

Općinski načelnik 

Služba za privredu i lokalni ekonomski razvoj 

fax: +387 33 29 12 81; e-mail: privreda1@novigradsarajevo.ba;  

Vezano za zaključak sa prethodnog sastanka Savjeta da JU Služba za zapošljavanje KS razdvoji u 

evidenciji nezaposlenih aktivne i pasivne tražioce posla, te da razvije mehanizam saradnje sa poslodavcima 

radi evidentiranja onih koji odbiju posao nije bilo informacija obzirom da je član Savjeta ispred navedene 

institucije bio odsutan. Inicijativa za smanjenje poreza i doprinosa poslodavcima radi povećanja plata ili 

razvijanja programa za subvenciju istih u saradnji sa Udruženjem poslodavaca FBiH, je i dalje naglašavana 

za dalje djelovanje putem nadležnih organa, tako da je konstatovano da se shodno datoj problematici 

organizuje tematska sjednica Savjeta na kojoj će učešće uzeti nadležne institucije. 
 

Predsjednik savjeta je ukratko upoznao prisutne o rezultatima podsticajnih mjera za privredu i 

zapošljavanje koje provodi Općina, a to su: Sufinansiranje obuke nezaposlenih osoba za poznatog 

poslodavca (potpisani su ugovori sa 23 poslodavca koji će obučiti i zaposliti 48 nezaposlenih osoba), 

Sufinansiranje troškova početnika u biznisu (potpisani ugovori sa 33 nova početnika u biznisu), 

Sufinansiranje zapošljavanja pripravnika (u skladu sa Memorandumom o razumijevanju i saradnji između 

Općine i Službe za zapošljavanje KS, Općina Novi Grad Sarajevo sufinansira obavljanje pripravničkog 

staža u 11 subjekata), a aktivna je mjera Subvencioniranje profitne marže od strane Općine za privredne 

subjekte u cilju povoljnijeg kreditiranja. 

 

U cilju kreiranja nove mjere podsticaja za izvozno orjentisane kompanije na teritoriji općine, članovi 

Savjeta će u narednom  periodu dostaviti prijedloge Općini radi uvrštavanja u Budžet. Na sastanku je 

istaknuto da je problematika za izvoz uglavnom vezana za složene administrativne procedure. U ovom 

dijelu istaknuto je da bi značajno bilo imati podsticaj za kupovinu opreme u vidu povoljnih kredita 

bez dodatnih uslova kao što je upošljavanje i sl. Prisutni članovi nisu istakli značajnim podsticaj za 

certificiranje i promociju putem sajmova. 

 

Predsjednik Savjeta je kazao da članovi Privrednog/Poslovnog savjeta trebaju dostaviti svoje 

prijedloge u procesu pripreme Budžeta za 2020. godinu, a da se Općina obavezuje da će isti u Nacrtu 

dostaviti članovima Savjeta kada bude pripremljen. 

 

Hazima Pecirep je upoznala članove Savjeta o procesu pristupanja Općine recertificiraju po BFC SEE 

standardima i zahtjevima koje je potrebno ispoštovati, te značaju učešća privrednika u planiranju mjera 

lokalnog ekonomskog razvoja. 

 

Članovima je predloženo da sagledaju kalendar sajmova u BiH te da ukoliko žele izraze interes za 

učešćem na istim.  

 

 

Zapisnik pripremila:  

Anera Kečo – Sekretar Savjeta 

 

 

DOSTAVITI:                                                             

1. Članovima Savjeta (e-mail) 

2. Evidencija 

Verifikacija – Predsjednik Savjeta 

s.r. Džemaludin Kahrović, dipl.ecc. 




